
“La béstia ’scapada dins la carriéira ’scura” :

estatut e foncionament de la vocala prostetica

Dins la practica de I’occitan reconquistat, la vocala prostetica “e” sembla qu’aja aquesit
un estatut fonologic e que se comporte coma tota autra vocala iniciala. Per contra, lo
foncionament de la vocala prostetica dins la practica eretada d’un parlar lengadocian coma lo
de Graulhet dins Tarn presenta aparentament pas un estatut fonologic tant estable dins la
mesura que coneis un tractament diferent de las autras vocalas en ligason, al contacte d’autras
vocalas. Aquela observacion nos va permetre de discutir e d’ensajar de definir ’estatut
d’aquela vocala per raport a las autras dins lo parlar concernit.

En general, las réglas d’elision en occitan foncionan d’un biais simple. S’escafa la
primi¢ira de las doas vocalas en contacte. Dins lo cas que s’encontran una vocala tonica e una
vocala atona, s’escafa 1’atona. Dabans un article definit, la vocala prostetica seguis
generalament lo foncionament de las autras vocalas inicialas : la vocala del clitic s’escafa
dabans la vocala prostetica. Dins aquel contéxte una forma coma “l’istoria” se destria pas
d’una forma coma “I’estatua”.

Mas a la diferéncia de ¢o que se passa pels morfémas lexicals de I’iniciala vocalica, la
vocala prostetica dispareis dins 1’occitan graulhetol quand se troba aprés una vocala
postonica, mentre que las autras vocalas inicialas son servadas (dins aquel cas, la vocala
postonica precedenta s’embeu).

abséncia de vocala prostetica manten de las autras vocalas
[bestjoskap'ado] “bestia (e)scapada” [b,elistorjo] “bel(a) istoria”
[furmospesjalo] “forma (e)speciala” [pum'ispro] “pom(a) ispra”

[karrjejrosk'yro] “carrieira (e)scura” [lungaskla'dyro] “long(a) ascladura”

Lo fenomén de casuda de la vocala prostetica sembla plan espandit dins tot aquel rodol
linguistic tarnés. Aqui qualques exemples :
a- “s’eri ’stat ric” (Chatbert 1992)
b- “¢ra ’stat” [erostat] (Maurand 1974 : 297)
c- “éron espesses” [,erupp'esses| (Maurand 1974 : 297)

Se pot notar que lo fenomeén d’assimilacion de la [s] dabans las oclusivas sordas a
Ambialet (c) empacha pas aquel fenomen.

Aquels exemples nos an menat a pensar qu’un tal tractament de la “e” prostetica se
devid pas limitar al lengadocian e que se devid donc poder trobar dins d’autres dialéctes
occitans'. Mas Mistral, que generalament nota plan los fenoméns d’aferési dins sa grafia del
provengal, ne nota pas quora la vocala prostetica seguis una vocala postonica (a). Nota la

casuda de la “e” prostetica solament apres “a” (veérb o preposicion), aprés “e” o encara apres
una vocala finala tonica (b, c) .

a- TDF (Mistral 1882-1886)

Fau agué I’amo escalaberto (Mir¢io)

Falié veire aquelo escarrado / S esperlounga dins la peirado (Mir¢io)
b- Pi¢i aprés avé ’scri soun subrenoun (Memori e raconte)

Lou téms éro seren e sol e ’sperluca (Mir¢io)

i’a’sclapa si tambourin (Isclo, Coumtesso)
c- Iéu me farai la rosa

D’aquéu rousié ’spinant (cans. pop.)

Un ome, pér sagimen viéure

A proun de sabé legi e’ scrieure (C. Brueys)

Un ventoulet I’a ’scampilhado (A. Crousillat)

Co observat pel provengal, se pot tanben retrobar en gascon, mas foguet pas possible
tanpauc de trobar d’exemples que se poirian comparar a ¢o observat a Graulhet :

Digats un poc, bere, cau que jou’ spery ... (Larada)
A scrioue lous sounets que beirats en Gascon. (Larada)

L’aire a muchat ta ’sterlomen / Lous delicis de sa preséncio (Dastros)

Aquo vol pas dire que lo fenomeén existis pas en defora de 1’espaci lengadocian. Calria
poder far un estudi sistematic sus aquel punt dins mai d’un dialécte per ne saber mai. Mas ¢o
que sembla segur es que la vocala prostetica fonciona pas d’un biais omogenéu dins I’espaci
linguistic occitan e que d’apres ¢o observat, lo tractament que se fa de la vocala prostetica es
sovent similar a lo de las autras vocalas.

Per ne tornar al lengadocian graulhetol, podém notar primiér que la denominacion
tradicionala de “vocala prostetica” pausa lo probléma de la perspectiva linguistica per un
estudi en sincronia. Aquela denominacion nos ven d’un aprochi diacronic que prend en
compte 1’evolucion dels grops consonantics latins “sp-, st-, sk-” en “esk-, esp-, est-” en
occitan. Mas la denominacion nos permet pas de saber se cal considerar que la vocala iniciala
es una part del material fonologic d’un morféma, autrament dich se s’es fixada dins la forma
fonologica o alara se la vocala es inserida dins d’unes cases per adobar una sillaba mal
formada. La responsa es pas simpla dins la mesura ont, coma ja dich, lo tractament es pas
omogencu dins totes los dialectes occitans e dins la mesura tanben ont las variacions vocalicas
de la sillaba iniciala d’un mot son limitadas a de fenomeéns d’elision o d’aferési. Aqui ont ne
sém, doas ipotesis son donc possiblas.

! Plan segur, dins los dialéctes que sérvan [s] dabans las oclusivas sordas. En lemosin, per exemple, ont « s » se
prondncia pas o se vocaliza, la [e] prostetica iniciala apareis regularament ([ej'pino]” espina”).



Dins la primiéra ipotesi, pausarem que [e] a un estatut fonematic (/esp.../, /est.../, /esk.../
- [esp...], [est...], [esk...]). Efectivament [e] dins [eskap'a] “escapar” se pot opausar a [i] dins
[istorjo] “istoria”, a [a] dins [astre], “astre” o a [u] dins [ustal] “ostal”. Dins aquel cas,
definirem lo fenomeén observat dins “béstia ’scapada” coma un fenomén d’aferési que las
condicions de sa realizacion demoran encara foscas.

Dins la segonda ipotesi possibla, podém pensar que la vocala iniciala « prostetica » a
pas un estatut fonematic tant estable coma las autras vocalas. La vocala [e] poiria donc €sser
considerada coma una prostesi dins los contéxtes qu’apareis (aprés clitic -“I’escola”-, apres
consonanta -“cat escapat”- o en forma isolada -“escapar’-) o la realizacion [e] d’una vocala
especifica que son estatut deu encara ésser definit. La prostési serid donc necessaria dins los
cases que I’esquema sillabic deu ésser adobat, sul model de ¢o que se passa per la vocala
epentetica dels plurals redoblats (“ostalses”), dels plurals sillabics (“bosques”) o encara per la
vocala de sosten (*[batr] > [batre])’.

Per tal d’espepidar de prép la primicra ipotési, la de I’aferési, cal comengar per
rampelar qualques caracteristicas que pertocan lo foncionament de 1’elision e de I’aferési.

Elision e afereési

Se la /e/ iniciala es una part del material fonologic d’un morféma, poiriam pensar
simplament que [e] es mai dispausada que las autras vocalas al processus d’aferési. Es la
remarca que fa Ronjat que ditz que “e” a tendéncia a s’escafar mai que las autras vocalas a
I’iniciala dabans n o dabans s seguit d’una consonanta (Ronjat 1937 : § 451). Mas dins las
formas citadas, Ronjat fa benléu pas pro la distincion entre las formas encliticas (“digué’n
risent”) o prefixadas (“aco’mbaumo”) que podon foncionar sul model dels clitics e lo rotle de
I’accent dins lo procéssus d’aferési de las formas tonicas (“vengu ’spera”).

L’escafament de la vocala d’un clitic pot efectivament recebre una explicacion diferenta
de ¢O que se passa per I’escafament de la vocala d’una forma accentuada.

Elision e aferési de las formas accentuadas

Las vocalas postonicas [e] e [o] de las formas que portan un accent son generalament
suprimidas per elision al contacte d’una autra vocala, coma se pot véser dins lo tabléu que
seguis. Solas se mantenon [i] e [u], mas aquo es ligat a la natura particularament plegadissa
d’aquels fonémas que se podon dessillabar ([j], [w]). La sineresi permet aital de defugir un iat.

Escafament Manten Forma Forma sillabada

de de isolada dabans vocala

[e] [drolle] [ludr,ollaw'r'a] “lo drolle aura”
['ome] [yn,omyrus] “un ome urds”

[o] [primo] [lapr,imun'u] “la prima onor”
[pawro] [sap,awramiyo] “sa paura amiga”

% O mai encara per la vocala paragogica del nicard ([(1u°)*(p)] = [(Iu®)(pe®)].



[belo] [b,elistorjo] “béla istoria”

[il = [j] [boli] [b,olian‘a] /[b,oljana] “yoli anar”
[n'oBi] [n'oBiamurus]/[nofjamurus] “ndvi amoros”

[u] >[w] [bengeru] [beng,eru ajsi]/[beng,erwajsi] “vengueron aici”
[benu] [b,enu ame jew]/[b,enwame jew] “venon amb ieu”

Lo fach que las formas coma [b,elistorjo] “béla istoria” seguiscan aquela regla pro
generala, sembla de mal conciliar amb D’ipotési de la vocala prostetica coma vocala
fonologica del morféma lexical. Om se pot demandar perqué, demest las vocalas inicialas, “e”
sola serid concernida per 1’aferesi en lengadocian, mentre que las autras vocalas se mantenon
e menan a I’elision de la vocala precedenta ?

En occitan, I’elision vocalica es generalament mai correnta que I’aferési. Mai que mai,
I’iniciala atona d’un mot es mai solida que la finala e coneis pas las alteracions que coneis la
vocala postonica. Trobam pasmens qualques cases sistematics d’aferési en occitan: Per
exemple, 1’aferési de la [a] iniciala liura en lemosin. Mas aquela afereési remanda a una
interpretacion particulara de la sillaba’. Las formas que nos interéssan dintran pas dins aquela
categoria.

Dins las autras varietats d’occitan, los cases mai corrents d’aferési s’encontran quand
una vocala finala tonica es al contacte d’una vocala atona. Ne trobam qualques exemples en
lengadocian, encara que lo fenomeén sia pas sistematic.

Aferési de la vocala atona aprés vocala tonica

[rekla] [ak'el] [afa] > [reklakelafa] “reglar aquel afar”
[kadrjo] [an'a] > [kadr,jon'a] “cadria anar”
[aBjo] [apres] -> [aBjopres] “avia aprés”

Per contra, 1’aferési sembla mai espandida en provencal, que 1’abséncia d’obstruentas
finalas permet d’i acréisser lo nombre de vocalas tonicas finalas dabans vocala atona.
Provencal (Mistral)
- Piéi apres avé ’scri soun subrenoun
diguet 'nsin (Mir¢io)
- Avié, d’uno fiheto entre-negado,
Agu’n pichot -(Lou Pouémo dou Rose)

Dins la mesura que seguisson un processus regular d’aferési comun a las autras vocalas,
las formas sens vocala prostetica trobadas en provencal (“aprés avé ’scri”) nos podon pas
ajudar a definir la natura de la vocala prostetica,

* L’aferési de [a] en lemosin es lexicalizada per tota sillaba iniciala limitada al cap sillabic [a] (quo, 'nar,
’chaptar), mas [a] es presenta se la sillaba es barrada (auvir, aiga, arma).



La simpla observacion de las formas que portan 1’accent nos permet donc pas de definir
melhor la natura de la vocala prostetica. Agachem donc ¢0 que se passa amb los clitics que
coneisson sovent un tractament especific.

Foncionament dels clitics (elision e aferési)

En lengadocian, coma dins la mager part dels dialeéctes occitans, la vocala finala de las
formas procliticas es pas presenta dabans una sillaba de 1’ataca vugja :

CVClitic 9 C / (QV ..

Elision de la vocala dels clitics

formas isoladas = Formas ligadas

escafament de

[a] [la] [esp'uzo] [lespuzo] “I’esposa”
[yno] [esk'ola] [ynesk'alo] “una escola”
[e] [de] [estiw] [destiw] “d’estiu”
[ne] [as] [pas] [naspas] “n’as pas”
[u] [lu] [am'ik] [lam'ik] “I’amic”

L’occitan de Graulhet presenta tanben de formas encliticas assillabicas. Las vocalas
inicialas [e] e [y] 1 son pas sillabadas apres una vocala.

Formas isoladas Formas ligadas

[e] [en k'ap] [met,erink'ap] “meteri en cap”
[en trin] [b,enun tr'in] “yenon en trin”
[en duj m'ots] ['direndujmots] “dire en dos mots”,

[y] [ym blantse] [sap,elomblants'e] “s’apéla un blanchieér”
[ym m'm'en] [pas,jentummum’en] “pacientan un moment”
[yn tsun] [la famfarontsun] “la fanfara un jorn (...)”
[ym brik,u de tut] [parlombrik,udetut] “parla un bricon de tot”

Co que se passa per las formas encliticas deu esser religat a ¢o que passa per las formas
procliticas. Los fenomeéns observats d’elision o d’aferési que pertocan los clitics ne son pas
vertadiérament. La preséncia de formas cliticas assillabicas es pusléu ligada a la natura de la
vocala dels clitics que pot €sser qualificada d’instabla e a la relacion estrecha que s’establis
entre lo clitic e la forma accentuada. Las formas cliticas son desprovesidas d’accent e se
pegan sus una forma tonica. Existis una relacion sillabica estrecha entre un article € un nom.
La fronti¢ira es mai flaca qu’entre doas formas tonicas en contacte. Lo caractér instable de las
vocalas dels clitics permet tanben d’explicar la diferéncia de tractament entre la vocala [u]
dels clitics qu’es pas mobilizada ([l'ome]) e la vocala [u] de las formas que portan 1’accent



([beng,eru ajsi]). Donc, se I’ataca o la coda d’una sillaba son vugjas, la vocala dicha
“instabla” del clitic es pas mobilizada.

Aquel comportament del clitic pot benléu permetre d’explicar las diferéncias observadas
entre “I’escapada” e “bestia ’scapada” se fasem 1’ipoteési que dins una sillaba iniciala mal
formada coma *(s)(p..) s’apond un cap vocalic o una posicion vocalica : (ys)(p..) per adobar
aquesta sillaba. Aquela vocala, la podém definir coma una vocala minimala non marcada,
assimilabla a un genre de Schwa nul : (,-s)(p..). Aquela vocala minimala recep pu€i una
realizacion [e] en occitan.

Dins una relacion sillabica estrecha coma la cliticizacion (a), la preséncia d’un Schwa
mena a I’embevement de la vocala « fragila » del clitic (V,V, = V») e la vocala non marcada
recep la realizacion [e].

a- /I(a) askapada/
2 [(les)(ka)(p'a)(do)]

En escambi, entre doas formas que coneisson una accentuacion especifica (b), la
fronti¢ira sillabica es mai forta e la ligason probablament mens estrecha. Dins aquel cas, la
flaquesa del Schwa autoriza I’aferési (V,V, 2 V).

b- [karrjejro] [(9)sk'yro]
= [(kar)(r,jej)(ros)(ky)(ro)]

Logicament, las constrenchas sillabicas desparan la realizacion [e] de la vocala non
marcada apres una consonanta (c).

(bas)(k)*(as)(kyr)
> (bos)(kes)(kyr) « bosc escur »

L’ipotesi que la vocala prostetica presenta un estatut particular permet d’establir un
tractament mai coérent dels fenoméns observats que non pas I’ipotési inversa que tend a
pensar que la forma /e/ es lexicalizada. Aquo vol pas dire qu’aquela ipotesi es diréctament
traspausabla als autres dialéctes (que mai d’un a probablament lexicalizat la vocala
prostetica), mas probalament que lo foncionament graulhetol es pas isolat € que podém trobar
endacom mai d’indicis que poirian far pensar qu’aquela ipotési se pot aplicar a d’autras
varietats d’occitan.

Per sosténer aquela ipotési, podém observar lo foncionament sincronic d’autres
parlars occitans e romanics

Una question qu’om se pot pausar es perqué los parlars romanics coneisson pas un
tractament omogeneu pels grops consonantics sp, st, sk que venon del latin :

especial (occitan, catalan, castelhan)

spécial (francés), speciale (italian)



Una ataca de sillaba de format [sp] es pas admesa en occitan per de rasons de sonoritat.
La sillaba occitana autoriza pas qu’un sol segment consonantic en ataca. Segon lo principi de
dispersion de la sonoritat al dintre de la sillaba, lo segond element d’una sillaba (lo cap
sillabic), deu esser plan mai sonor que 1’ataca. Aquo fa que las vocalas son los melhors
candidats a la posicion de cap sillabic. Mas coma 1’escart de sonoritat es pro important entre
las oclusivas [-sonant] e [r] o [1] [+sonant], las atacas compléxas qu’an un format [br] o [bl]
per exemple son possiblas”.

Coma [p] es mens sonor qu’[s], [s] es forcadament extrametric e representa donc un trog
incomplet de sillaba :

*(sp..) 2 (...s)(p...)

Cossi se fa donc que dins d’unas lengas, las atacas en (sp..) sidn admesas ? Es
interessant de notar que los parlars roiasques qu’admeton las atacas compléxas finalas de mot
sens vocala de sosten [awtr], [aspr], [kwatr] (Dalbera 1994 : 67-69) presentan tanben de grops
inicials en [sp], [st], [sk] sens vocala prostetica. Om poiria pensar qu’existis un ligam entre
I’abséncia de vocala de sosten en finala e I’abséncia de vocala prostetica a I’iniciala. Dins la
mesura que lo parlar a pas sistematizat lo recors a la vocala [e] per adobar una sillaba,
autoriza ¢o que Kaye (1992) sona lo Magic licensing. Segon el, s representaria la coda d’una
rima desprovesida de cap sillabic. Es I’abséncia de candidat a la posicion de cap sillabic abans
s que permetria la sillabacion excepcionala de s en ataca coma dins lo francés “un sport”.
Demora de saber s’aqui tanben es possible d’establir un ligam entre I’amudiment de la vocala
finala en francés ([notr(2)] e [notlag] “notre langue™) e I’avaliment de la vocala prostetica dins
las formas sabentas o manlevadas (espécial > spécial)’.

Es interessant de notar que I’italian que sembla foncionar segon lo principi del Magic
licensing utiliza pasmens un article diferent segon que lo mot debuta per [s] sola o per una [s]
seguida d’una consonanta :

il signore (il, un, 1) # lo studente (lo, uno, gli)
(il)(si)(gno)(re) (los)(tu)(den)(te)

L’article “lo” permet a I’italian de resquilhar un esquéma sillabic acceptable, en sillabar
s en coda - (los)(tu)(den)(te)-, ¢o qu’es pas possible amb I’article “il” -(il)*(s)(tu)(den)(te)-.

Finalament, o0m se pot demandar perqué l’occitan a pas causit la solucion italiana.
Efectivament, una forma coma “lo spectacle” es pas atestada en occitan, mas serid possibla
sillabicament. D’alhors, aquel modé¢l es atestat dins 1’occitan medieval. Dins las cartas de la
Salvetat (Gallacher 1978), trobam mai d’un cop la forma “la strada” a costat de la forma
“I’estrada”. Ronjat (1937 : § 451) senhala dos cases similars que serian conservats : era’ scola
(Peguilhan - Garona Nauta) e la ’scola (Lombés e Lomanha).

Aquelas realizacions, coma las realizacions graulhetolas, sembla que son wuei
minoritarias dins 1’occitan. La sistematizacion del recors a la vocala prostetica en occitan es
benleu ligada al rotle d’s coma morféma de plural : e mai aguéssem “la ’scola” pertot en

* En occitan [r] e [1] que son pro nauts sus 1’escala de sonoritat an donc la possibilitat d’ésser cap de sillaba, mas
podon pas governar. Es aquo qu'aquelas sillabas devon ésser adobadas segon dos biaises :

- insercion d’una vocala de sosten en finala : (ba®)*(tr°) = (ba)(tre) “batre”

- sillabacion excepcionala de la sillaba dins una ataca vugja :*(bl°)(a°t) = ((bl)a°t)

3 Formas manlevadas o sabentas. Per las autras del francés, la e s’es fixada apres la casuda de I'’s : école, étoile. ..

lengadocian coma a Lombés, la forma del plural necessitaria de recérrer a la vocala “e” per
plan exprimir lo morféma de plural, coma aquo se fa pels plurals sillabics :

(es)(pes)*(s) = (es)(pe)(ses) “espesses”
*(las)(sko)(los) = (laz)(es)(ko)(los) “las escolas”

Aquel fenomén d’insercion vocalica al plural se pot plan qu’aja menat a I’aglutinacion
de [e] al morféma lexical e a sa lexicalisacion dins los parlars que presentan pas (o pas mai!)
las alternancias observadas dins lo lengadocian de Graulhet. Efectivament, las observacions
semblan mostrar que lo fenomén de prostesi vocalica es mens sensible dins las lengas que
presentan un morféma de plural sillabic, dins la mesura ont cap de reparacion i es pas
necessaria. Es lo cas en roiasc (qu'an “li” o “le” al plural), mas aquod fonciona tanben en
italian “gli studenti” (I’s pot esser sillabada en coda aprés lo morfema de plural). Lo francés
tanben dintra dins la categoria de las lengas que presentan un morféma de plural sillabic (“les
statues” [lesta'ty]).

Totjorn sul plural, Ronjat (1937 : § 451) nota un fenomen particular al nicard :

Les mots en es+consonne perdent e- en nig. apres 1’article féminin plur. li, ex.
1i” stella “les étoiles”...

Aqui tanben se pot pensar que [e] a pas aquesit d’estatut fonologic estable dins la
mesura que I’s iniciala se pot plagar en posicion de coda aprés lo morféma de plural. Per
contra, las lengas romanicas qu’an un morféma de plural consonantic en s (catalan, castelhan,
mai d’un dialécte occitan) presentan totas una vocala prostetica. Es lo cas tanben pel
provengal ont dins las formas “lei”, lo morféma de plural ocupa la coda sillabica ([lejzeskolo]
“leis escolas”). Pasmens, una forma coma “li 'stelas” deuria ésser possibla en rodanenc, mas
probablament qu’aqui la reduccion a “li” es posteriora a la fixacion fonologica de la vocala
prostetica.

Aquela ipotesi de la vocala prostetica representada per una forma de Schwa, sembla de
foncionar plan dins I’albigés, notadament per explicar las diferéncias de foncionament en
ligason aprés una vocala postonica. Mas se pot qu’aquo sid pas que la subrevivenga d’un estat
ancian de la lenga (i a pas qu’un estudi sus un espaci mai espandit qu’o poirid mostrar). La
sistematizacion del recors a la vocala prostetica per adobar una sillaba mal formada en
posicion isolada, aprés consonanta o aprés un morféma de plural a benléu contribuit dins
d’autras varietats d’occitan a la lexicalizacion de la vocala qu’es ara interpretada coma una
part del material fonologic e que fa foncionar la vocala prostetica sul model de las autras
vocalas inicialas. Poiria donc ¢esser interessant d’estudiar dins lo detalh, lo ligam que pot
existir entre lo format del plural d'una lenga romanica e I’estatut de la vocala prostetica.

